
Gopala Shatakam

கோ³பாலஶதகம்

ஶ்ரீஶஶ்ரீப்ரு’தநாதி⁴பாநநுகலம் ஸேவே ஶடா²ரிம் ப⁴ஜே
நாதா²ப்³ஜாம்ப³கராமயாமுநமஹாபூர்ணாநஜஸ்ரம் ப⁴ஜே ।

ஸம்யக்³ தே³ஶிகபங்க்திஹாரதரலம் ராமாநுஜம் ஸம்ஶ்ரயே
யத்காருண்யஸுகா²ப்தஸர்வதி⁴ஷணைரார்யைரஹம் வீக்ஷித: ॥ 1॥

கி²த்³யத்³கோ³வேஷபூ⁴மிவ்யஸநபரிஹ்ரு’திப்ராப்தலோகேஶஶம்பு⁴-
ஸ்வர்க³ஸ்வாம்யாதி³தே³வப்ரணதிநுதிததிப்ராப்தவாக்³வ்ரு’த்திரீஶ: ।

தே³வ:க்ஷீராப்³தி⁴ஶாயீ ஜக³த³வநபர:ஸ்வீயமஞ்சேந ஸாகம்
தே³வக்யா: புத்ரதாம் ய:ஸமப⁴ஜத³வநேர்பா⁴ரஹாந்யை ப⁴ஜே தம் ॥ 2॥

அஷ்டம்யாம் க்ரு’ஷ்ணபக்ஷே நப⁴ஸி பு³த⁴தி³நே ப்ரோத்³யமாநே ஶஶாங்கே
ப்ராஜாபத்யே ஶுப⁴ர்க்ஷே வ்ரு’ஷப⁴முபக³தே தே³வகீஜாதமீஶம் ।

க்ரு’ஷ்ணம் வந்தே³ஸ்வபூ⁴ஷோபலதரணிஹதத்⁴வாந்தபா⁴ஸ்வத்³க்³ரு’ஹாந்த-
ர்தே³தீ³ப்யச்ச²ங்க²சக்ரோஜ்ஜ்வலிதஶுப⁴தநும் ஸ்தூயமாநம் பித்ரு’ப்⁴யாம் ॥ 3॥

மாயாமூர்ச்சி²தகம்ஸப்⁴ரு’த்யநிவஹே தஸ்மிந் நிகேதே ஹரிம்
நிர்முக்தே நிக³லே பிதுர்விக³லிதே ஸ்தூ²லே கவாடே வ்ரஜே (கவாடம்) ।

பித்ரா ஶேஷப²ணாவ்ரு’தஸ்வஶிரஸா ஸந்நீயமாநம் ப⁴ஜே
மேகே⁴ வர்ஷதி ஜாநுத³க்⁴நயமுநாபூர்ணப்ரவாஹே பதி² ॥ 4॥

மூர்ச்சா²க்ராந்தயஶோத³யா விக³லிதேऽஜ்ஞாதே ஶிஶௌ ஸ்வோத³ராத்³-
தே³வக்யா: கமநேந சாத்மஜஹரிம் நிக்ஷிப்ய நீதே ஶிஶும் ।

கம்ஸேநாபி ஶிலாதலே ஸுவநிதாரூபே ஹதே ஸ்வர்க³தே
மேநே ஸாபி யமாத்மஜம் சித³சிதோரீஶம் தமத்³யாஶ்ரயே ॥ 5॥

ஜாதோ நந்த³ஸ்ய புத்ர:ஸுகமலநயநஶ்சாருநாஸ:ஸுவக்த்ரோ
தே³வோऽயம் நைவ மர்த்யோ ந ஹி ப⁴வதி தநுஸ்த்வீத்³ரு’ஶீ மாநுஷாணாம் ।

ஸௌந்த³ர்யம் ஸௌகுமார்யம் கிமித³மவயவாஸ்த்வத்³பு⁴தா:ஸர்வ ஏவே-

த்யேவம் தோஷேண ஸர்வா வ்ரஜக³தவநிதா அஸ்துவந் யம் தமீடே³ ॥ 6॥

கோ³பாலஶதகம்

ஸ்நேஹாஜ்யைர்நவநீதபிண்ட³ஸஹிதைர்த³க்⁴நா ஹரித்³ரோத³கை-
ஸ்தே ஸர்வே ஸமவாகிரந் ப்³ரஜஜநாஸ்தோஷேண யஜ்ஜந்மநி ।

தே³வா அப்யதிதோஷமாபுரபதத் ஸ்வர்கா³த் ஸுமாநாம் ததி-
ர்நேது³ர்து³ந்து³ப⁴யோ ஜக³ர்ஜுருத³தே⁴ர்வாரீணி தம் தீ⁴மஹி ॥ 7॥

ஜ்ஞாத்வா தே³வஜநிம் ஸுரர்ஷிவசநாதே³காந்தவாஸம் ஹரே:
கம்ஸேந ப்ரஹிதே ஸமஸ்தப்ரு’து²கத்⁴வம்ஸாய தை³த்யவ்ரஜே ।

பா³லக்⁴நீ வ்ரஜமாக³தா விஷமயம் த³த்த்வா ஸ்தநம் பூதநா
ஸ்தந்யஸ்வீகரணாத் ஸஹாஸுபி⁴ரகா³த்³ த்³யாம் யேந தம் சிந்தயே ॥ 8॥

கோ³ப்ய: பஶ்யத கோऽயமத்ர ஶகட:க்ஷிப்த: ப்ரப⁴நோऽபதத்
பத்³ப்⁴யாமஸ்ய ஶிஶோர்த்⁴ருவம் விநிஹத: பத்³மோபமாப்⁴யாம் ப³த ।

ஹந்தும் தா³நவ ஆக³தோ கி³ரிஸமோ யேநாத்³ய ஶேதே ம்ரு’த:
ஸோऽயம் விஷ்ணுரிதி த்⁴ருவம் வ்ரஜஜநா யம் மேநிரே தம் ப⁴ஜே ॥ 9॥

வாத்யாவேஷத⁴ரோ ப்⁴ரமந் ப³ஹு த்ரு’ணாந்யாவர்தயந் தா³நவ:

பாம்ஸூத்³வர்ஷவிமூர்ச்சி²தாந் வ்ரஜஜநாந் க்ரு’த்வா க்³ரு’ஹீத்வா ச யம் ।
ஹந்தும் வ்யோம்நி ஸமுத்பதந் நிஜக³லாஶ்லிஷ்டம் ஹரிம் ஶாப³கம்

பா⁴ராத்³ பு⁴வ்யபதத்³ வ்யஸுஸ்தது³ரஸி க்ரீடா³ரதம் தம் ப⁴ஜே ॥ 10॥
க்ரு’ஷ்ணாஸ்யம் த³ர்ஶயாஶு த்⁴ருவமபரிமிதா ம்ரு’த்திகா ப⁴க்ஷிதாத்³யே-
த்யுக்த்வாஸ்யே யஸ்ய மாதா ஸகலஜநபத³த்³வீபஸிந்தூ⁴ந் வ்ரஜம் ச ।

ஆத்மாநம் ஸப்தலோகாநமரநரபஶுஸ்தா²வராத்³ர்யாதி³யுக்தாந்
த்³ரு’ஷ்ட்வா மத்வா ச விஷ்ணும் நிஜதநயமஹோ யம் நநாமாஶ்ரயே தம் ॥ 11॥

ஆத்மாராமோऽபி தே³வ: ஶ்ருதிமகுடரமாஸூரிஸேவ்யோऽபி மாது-

ர்ய:ஸ்தந்யாலாப⁴ருஷ்டோ நிகி²லத³கி⁴பயோபா⁴ண்ட³ப⁴ங்க³ம் சகார ।
முஷ்ணந் ஹையங்க³வீநம் ப்ரதிக்³ரு’ஹமகி²லாந் மோஹயந் ரூபசேஷ்டா-
வாக்யைர்மார்ஜாரகீஶை:ஸமமசரத³ஹோ யஸ்ததீ³ஶ: ஶ்ரயே தம் ॥ 12॥

ஆருஹ்யோலூக²லாக்³ரம் ப³ஹுக⁴டநிபி³ட³ம் ஶிக்யமாக்ரு’ஷ்ய தத்ஸ்தே²
கும்பே⁴ ஹஸ்தம் ஸ்வகீயம் ப³ஹுசலநயநோ யாவத³ந்தர்நிவேஶ்ய ।

பு⁴க்த்வா ஹையங்க³வீநம் கரயுக³ளததம் தந்ம்ரு’ஜந் ஸ்வீயதே³ஹே
ப³த்³தோ⁴ மாத்ரா கு³ணைர்ய:ஸ்வயமதிக்ரு’பயோலூக²லே தம் ப⁴ஜேऽஹம் ॥ 13॥

மாத்ரா யஸ்மிந் நிப³த்³த⁴ஸ்தத³பி கு³ருதரம் ஜாநுஹஸ்தேந க³ச்ச²-
ந்நாகர்ஷந் மத்ததோத்தா²மரமுநிஶபநோத்³வேக³லப்³தா⁴ர்ஜுநத்வௌ ।

ப்⁴ரு’த்யௌ யக்ஷாதி⁴பஸ்ய ஸ்வயமதிக்⁴ரு’ணயா மோசயந் வ்ரு’க்ஷபா⁴வாத்³
யஸ்தேநோலூக²லேந ஶ்ருதிக³ணவிநுதம் தம் ஶ்ரயே பா³லக்ரு’ஷ்ணம் ॥ 14॥

கோ³வத்ஸாந் வத்ஸபாலாந் வநபு⁴வி விதி⁴நா வஞ்சிதாந் வீக்ஷ்ய தே³வோ
வத்ஸாந் பா³லாம்ஶ்ச ஸ்ரு’ஷ்ட்வா ஸுஸத்³ரு’ஶக³மநாகாரவர்ணஸ்வராங்கா³ந்

।
ஸம்யோஜ்ய ஸ்வஸ்வமார்க³ம் நிஶி நிஶி விபிநாத்³ வத்ஸராந்தே ஸ்வஶக்த்யா

ய:ஸர்வாந் ப்³ரஹ்மரூபாந் புநரபி வித⁴யேऽத³ர்ஶயத் தம் ப⁴ஜேऽஹம் ॥ 15॥
க்ரு’ஷ்ணைஹி ஸ்தநமத்³ய பா³ல பிப³ தே தாத:ஸும்ரு’ஷ்டோத³நம்

போ⁴க்தும் த்வாம் ப்ரதிவீக்ஷதே த³ஶ தி³ஶோ தா³ஸ்யாமி துப்⁴யம் ப²லம் ।
ஜந்மர்க்ஷம் தவ கா:³ ப்ரதே³ஹிஸுப⁴கா:³ஸ்நாத: ஶுபா⁴லங்க்ரு’தோ

பு⁴ங்க்ஷ்வேத்யேவ யஶோத³யா ஸுததி⁴யா ய: ப்ரார்தி²தஸ்தம் ப⁴ஜே ॥ 16॥
உக்³ராபா⁴ஷணத்³ரு’ஷ்டிதர்ஜநகஶாகா⁴தாதி³க்ரு’த்யாக்ஷமா
தத்தச்சேஷ்டிதது:³கி²தவ்ரஜவதூ⁴து³ர்வாக்யஸர்வம்ஸஹா
க்ரீடா³தத்பரஸாஹஸப்ரியஸுதவ்யாபாரஸங்க்ஷோபி⁴தா ।
மாதா வ்யஸ்மரதா³த்மகார்யமகி²லம் யச்சிந்தயா தம் ப⁴ஜே ॥ 17॥
கே³ஹாலேபநமார்ஜநாவஹநநஸ்நாநேஷு கோ³தோ³ஹந-
க்ஷீராதி⁴ஶ்ரயணாதி³கர்மஸு ஸதா³ கோ³ப்யோऽபி நித்யா இவ ।

யஸ்யாஸேசநகம் வபுர்ப³ஹுவிதா⁴ தி³வ்யாஶ்ச சேஷ்டா கி³ர:
ஸம்ஸ்ம்ரு’த்யைவ ஜகு:³ கலம் பரவஶாஸ்தஸ்மை நமோ ப்³ரஹ்மணே ॥ 18॥

கோ³பாலை:ஸஹிதோ விஹ்ரு’த்ய விபிநே ஸாயம் நிவ்ரு’த்தோ ஹரி-
ர்மத்⁴யேமார்க³மகா⁴ஸுரம் ஹ்யஜக³ரம் வக்த்ரம் விவ்ரு’த்ய ஸ்தி²தம் ।

ஶ்ருத்வா தஸ்ய முகே² நிவிஶ்ய ஸஜநோ கோ³பி⁴ர்முகே²ஸம்வ்ரு’தே
ஸ்வீயம் வர்ஷ்ம விவர்த⁴யந்நஜக³ரம் சிச்சே²த³ யஸ்தம் ப⁴ஜே ॥ 19॥

அத்யந்தாத்³பு⁴தஸுந்த³ரோஜ்ஜ்வலஶுப⁴ம் யத்³வர்ஷ்ம லக்ஷ்மீப்ரியம்
தூ⁴லீதூ⁴ஸரிதேந தேந வபுஷா நீலோத்பலஶ்ரீமுபா ।

யோऽக்ரீட³த் ஸ்வஸமைரநேகபஶுபைர்கா³யஞ்ச²தை: ப்ராணிநாம்
தத்தஜ்ஜாத்யநுரூபஶப்³த³ரசநா:குர்வந் தமேவாஶ்ரயே ॥ 20॥

வத்ஸாநாம் சரதாம் த்ரு’ணாநி விபிநே மத்⁴யே ஸுவத்ஸாக்ரு’திம்
ப்ராப்தம் தா³நவமீஶ்வரோ நரவபுர்ஜ்ஞாத்வா ஸ்வநாஶோத்ஸுகம் ।

தேநைவ ஸ்வக்³ரு’ஹீத பஶ்சிமபதோ³த்க்ஷிப்தேந நஷ்டாமுநா

தை³த்யம் யோऽப்யஹநத் (?) கபித்த²வபுஷம் தஸ்மை நமோऽஸ்த்வந்வஹம் ॥
21॥
ஜ்ஞாத்வா ஶ்ரீதா³மவாக்யாத் க²ரதநுதி³திஜாரக்ஷிதம் தாலஜாதம்

கோ³பாலைஸ்தத்ர க³த்வா பு⁴ஜசலிததரூத்பந்நஶப்³தா³க³தேந ।
ராமோத்க்ஷிப்தேந தேநோத்³த்⁴ரு’தசரமபதா³ தே⁴நுகேநாஹதாநாம்

யஸ்தாலாநாம் ப²லை: ஸ்வாந் ஹததத³நுப³லோऽமோத³யத் ஸோऽவதாந்ந: ॥
22॥
தே³வோ மாயாமநுஷ்யோ வநபு⁴வி விஹரந் கோ³பசாலைர்ப³கேந

க்³ரஸ்தோऽந்தர்தா³ஹது:³கா²த்³ கி³ரிஸமதநுநா ச²ர்தி³தோ தா³நவேந ।
பூ⁴யோ க்³ராஸப்ரவ்ரு’த்தம் தமஹநத³த²(?) யஸ்தம் ப்ரபத்³யே ஶரண்யம்

தத்³த⁴ம்ஸாத்யந்ததுஷ்டாமரக்ரு’தஸுமநோவ்ரு’ஷ்டிவாத்³யாபி⁴ராமம் ॥ 23॥
காலிந்தீ³தீர்த²பாநவ்யஸுபஶுமநுஜாந் வீக்ஷணாஜ்ஜீவயித்வா

நீபாத் தஸ்யாம் நிபத்ய ப்ரகுபிதபு⁴ஜகே³நாவ்ரு’த: காலியேந ।
உத்பாதாயாதமாதாபித்ரு’முக²மநுஜோத்³வேக³ஶாந்த்யை ப⁴ஜே தம்

மூர்த்⁴நோ ப⁴ஞ்ஜந்நஹிஸ்த்ரீஸ்தவநப⁴ஜநத: காலியம் யோ முமோச ॥ 24॥
நீத்வா காலியமீஶ்வரோ ரமணகம் த்³வீபம் ஸுஹ்ரு’த்³வந்து⁴பி: ⁴
ஸௌபர்ணம் ப³லிப⁴ஞ்ஜநோத்த²மதி⁴கம் த்³வேஷம் நிரஸ்ய ஸ்வயம் ।
(ப³லிப⁴க்ஷணோத்த²)
நத்³யா ரோத⁴ஸி ய:ஸ்வபந் வ்ரஜஜநை:ஸர்வைர்நிஶீதே² ததம்
தா³வாக்³நிம் ஹ்யபிப³த்³ ருத³த்ஸ்வஜநதாதோஷாய தம் சிந்தயே ॥ 25॥
தே³வே திஷ்ட²தி முக்திதே³ த்வயி ஸதா³ ப⁴க்தப்ரியே ஶ்ரீஸகே²
நாந்யம் சிந்தயதே மந: ஶ‍்ரு’ணு வசோ யேந வ்ரஜேऽத்யாத³ராத் । (சிந்தயமே)
ஸர்வாபீ⁴ஷ்டப²லப்ரதே³ந ஶிஶுநா த³த்தே ப²லே பா⁴ஜநாத்
கஸ்யாஶ்சித் ப²லபா⁴ஜநம் ஸுருசிரை ரத்நைரபூரி ஸ்வயம் ॥ 26॥
க்ரு’ஷ்ணோ ஜேத்ரூ’ந் வஹத்³பி: ⁴ பரிப்³ரு’ட⁴ப³லஸங்க⁴ட்டிகோ³பாந் ஸ்வகீயை:
ஸாகம் ஶ்ரீதா³மவாஹஸ்வவஹநசகிதம் கோ³பவேஷம் ப்ரலம்ப³ம் ।

ஸ்கந்தே⁴ ராமம் வஹந்தம் வியதி நிஜவபுர்த³ர்ஶயந்தம் ஸுபீ⁴மம்
தை³த்யம் யோऽநாஶயத் தம் ஸுரமுநிவிநுதம் தே³வமீடே³ऽக்³ரஜேந ॥ 27॥

முஞ்ஜாரண்யம் ப்ரவிஷ்டே த்ரு’ணசரணதி⁴யா கோ³ஸமூஹே ப்ரணஷ்டே
தத்தந்நாமப்ரகோ⁴ஷைர்க³க³நதலததைராஹ்வயந் கா:³ஸமஸ்தா: ।

கோ³பாநாமீலிதாக்ஷாந் வநத³ஹநததாந் வீக்ஷ்ய பீத்வா த³வாக்³நிம்
பா⁴ண்டீ³ரம் யோऽநயத்³ கா³அபி ஸகலப²லப்ராபகம் ஸம்ஶ்ரயே தம் ॥ 28॥

யஸ்மிந் கா³யதி வேணுநாதிமது⁴ரம் வ்ரு’ந்தா³வநே யோகி³நோ
கோ³கோ³ப்யோ விஹகா³ ம்ரு’கா³ஶ்ச ஶிகி²நோ நத்³யோऽத்³ரயோ பூ⁴ருஹா: ।

ப்ராப்தா தே³வக³ணா அமர்த்யவநிதா விஸ்ரஸ்தமால்யம்ப³ரா
அத்ராமுத்ர ச யே பரே பரவஶா:ஸம்மூர்ச்சி²தாஸ்தம் ப⁴ஜே ॥ 29॥

காலிந்தீ³மவகா³ஹ்ய கோ³பவநிதா: ப்ராதர்த⁴நுஷ்யந்வஹம்
பத்ந்யோ பூ⁴ம ஹரேர்வயம் ப⁴க³வதோ நந்த³ஸ்நுஷா அம்பி³கே ।

காத்யாயந்யயி தே³வி நோ வ்ரதமித³ம் நிர்வர்தயேத்யம்பி³கா-
மாநர்சு:ஸிகதாமயீம் ஸுமப²லைர்யத்காங்க்ஷயா தம் ப⁴ஜே ॥ 30॥

கோ³ப்ய: க்ரீடா³பரா யா உத³கமுபக³தா யாமுநம் பு²ல்லபத்³மம்
தாஸாமாதா³ய வாஸாம்ஸ்யதிஜவஸஹித:குந்த³மாருஹ்ய வ்ரு’க்ஷம் ।

தாபி: ⁴ ஸங்கூ³ஹ்ய ஶீக்⁴ரம் குசயுக³ஜக⁴நம் ஹஸ்தஸக்நாதிகாமீ
வாஸோ யோ யாச்யமாந: கரயுக³விநதிம் யாசதே தம் ப⁴ஜேऽஹம் ॥ 31॥

க்ரு’த்வா கோ³த³ண்ட³யஷ்டிம் ஜக³த³வநபரஸ்வீயகக்ஷேऽபரஸ்மிந்
கக்ஷே ஸந்தா⁴ய வேணும் ஶுப⁴ம்ரு’து³லதநௌ தோ³ஹதா³மாபி ப³த்³த்⁴வா ।

ப⁴ர்த்ரு’ஸ்த்யக்த்வாதிப⁴க்த்யாக³தமுநிவநிதாத³த்தமந்தோ²ऽஞ்ஜலௌ யோ
ஹ்யாத்மாராமோऽபி பா³லை:ஸமமசரத³ஹோ தம் ப⁴ஜே வாஸுதே³வம் ॥ 32॥

யஜ்ஞச்சே²த³ப்ரகுப்யத்ஸுரபதிவசநாயாதஸம்வர்தமேக⁴-
வ்யாப்திப்ராப்தோக்³ரவாதாஶநிஸஹித ஶிலாவர்ஷபீ⁴தாஸு கோ³பு ।

யோऽங்கு³ல்யாபி³ப்⁴ரத³த்³ரிம் வ்ரஜமநுஜபஶுப்ரீதயே ஸப்தராத்ரம்
தம் வந்தே³ வாஸுதே³வம் விதி⁴ஶிவவிநுதம் தே³வராஜார்சிதாங்க்⁴ரிம் ॥ 33॥

கோ³பீர்வேணூத்த²கா³நஶ்ருதி விவஶதநூராக³தா: ப்ரேக்ஷ்ய தாபி: ⁴
க்ரீடி³த்வாந்தர்ஹிதோ யோ விரஹகா³ட⁴வஶாத் தாபி⁴ரந்வீக்ஷ்யமாண: ।

ஏகைகஸ்யா அரண்யே வஹநரதிஸுகா²தா³நசிஹ்நேந தத்தத்-
பாத³ந்யாஸேந தூ³நா அஸுக²யத³த² தா த³ர்ஶநாத் தம் ப⁴ஜேऽஹம் ॥ 34॥

க்ரு’ஷ்ணோ விஷ்ணுர்ஹி ஸாக்ஷாந்ந யதி³ கத²மஸாவுத்³த⁴ரேத் பர்வதேந்த்³ரம்
ஹ்யாஸ்யே ஸ்யுஸ்தஸ்ய லோகா: கத²மஸுரக³ணாந் நாஶயேத்³வா கத²ம் ஸ: ।

ஏவம் ஸஞ்சிந்தயத்³ப்⁴யோऽகத²யத³த² பிதா யம் ஸ்மரந் க³ர்க³வாக்யம்
ஸாக்ஷாந்நாராயணாம்ஶம் ஜக³த³வநபரம் தம் ஶ்ரயேऽஹம் ஜநேப்⁴ய: ॥ 35॥

கோ³விந்தே³த்யுச்சரந் யம் ஸகலஸுரக³ணை:ஸாகமாக³த்ய நத்வா
ஸர்வாண்டா³நாமதீ⁴ஶம் த்ரிஜக³த³தி⁴பதிம் ஹ்யப்⁴யஷிஞ்சத் ஸுரேந்த்³ர: ।

ந்ரு’த்யத்³தி³வ்யாப்ஸரோபி:⁴ ஸுரக்ரு’தஸுமநோவ்ரு’ஷ்டிகா³நாநதீபி⁴-
ர்பை⁴ரீணாம் பா⁴ங்க்ரு’தைரப்யகி²லமுநிக்ரு’தை:ஸ்தோத்ரஜாலை:ஶ்ரயே தம்॥ 36॥

ஆவிஶ்யாம்போ⁴ நிஶீதே² புநரபி ஸலிலாந்நோத்தி²த: கேந நந்த:³
ஸஞ்சிந்த்யைவம் ப்ரகி²த்³யத்³வ்ரஜமநுஜமுதே³ பாஶிலோகம் ப்ரவிஶ்ய ।

ஸம்யக் ஸம்பூஜ்ய த³த்தம் பிதரமகி²லத்³ரு’க் பாஶிநா ஸ்தோத்ரபூர்வம்
ஹ்யாதா³யாக³த்ய தேந ஸ்வஜநமுத³மதா³த்³ யஸ்தமீஶம் ப்ரபத்³யே ॥ 37॥

கோ³பாநாம் பரமாத்³பு⁴தோஜ்ஜ்வலமஹாநந்தை³கரூபம் பத³ம்
மக்³நாநாம் விதம: பரம் கருணயா ப்³ரஹ்மஹ்ரதே³ தத்ர ச ।

தஸ்யாமேவ தநாவஹீந்த்³ரஶயநே ஸ்வாத்மாநமப்யாஸ்தி²தம்
தே³வீபூ⁴ஷணஹேதிஸூரிஸஹிதம் யோऽத³ர்ஶயத் தம் ப⁴ஜே ॥ 38॥

கா³யந் வாசா ப்ரந்ரு’த்யம்ஶ்சரணயுக³ளதஶ்சாலயந் வர்ஷ்ம தோ³ர்ப்⁴யாம்
ஹஸ்தௌ கோ³ப்யோ:ப்ரக்³ரு’ஹ்ணந்ஹரிமுக²ஸுமநோவ்ரு’ஷ்டிவாத்³யாதி³யுக்த:

।
ரேமே கோ³பீம் ச கோ³பீம் ஶுப⁴ம்ரு’து³லதநுர்யோऽந்தரா கோ³பிகைவம்

யம் யம் க்ரு’ஷ்ணம் ச ஸர்வா ஹரிரவது ஸ மாம் மண்ட³லே கோ³பிகாநாம் ॥
39॥
நந்த³ம் கோ³பஜநைரநோகி³ரடு³த்³யுக்தைரநேகர்வநம்

க³த்வா தத்ர மஹேஶ்வரம் ஸகி³ரிஜம் ஸம்பூஜ்ய ராத்ர்யாம் ஸ்தி²தம் ।
க்³ரஸ்தம் குண்ட³லிநா ஹ்யமோசயத³ஹே: ஸ்ப்ரு’ஷ்ட்வா பதா³ஹிம் முநே:
(த³ஷ்டம்)
ஶாபாத் ப்ராப்தமஹேரஹித்வமபி ய: பாயாத³பாயாத் ஸ ந: ॥ 40॥

கல்ஹாரை:குமுதை:³ஸிதைர்ஜலருஹ்ரைர்நீலோத்பலை: பங்கஜை:

கிர்மீராமுபவிஶ்ய ஸூர்யதநயாம் க்ரீடா³பராபி:⁴ ஸ்வயம் ।
யோऽக்ரீட³த்³ ரமணீபி⁴ரம்ப⁴ஸி ஜலோத்க்ஷேபோச்சலத்தத்குச-
ஸ்பர்ஶஶ்லேஷவிலோகநாபஹஸநஶ்லாகா⁴தி³பி⁴ஸ்தம் ப⁴ஜே ॥ 41॥

கோ³ஷ்ட²ம் ப்ராப்ய வ்ரு’ஷாஸுரோऽதிமஹதா நாதே³ந ருந்த⁴ந் நம:
புச்சா²தூ⁴நநஜாதவாயுபதிதைர்வ்ரு’க்ஷை:க்ஷிதிம் சா²த³யந் ।

க்ஷ்மாப்⁴ரு’த்³விப்⁴ரமஸங்க³தாம்பு³த³ககுத்ஸந்த³ர்ஶநோத்³வேஜிதை-
ர்கோ³பைர்ந்யஸ்தப⁴ரேண யேந ஹரிணா ஸம்பிண்டி³தஸ்தம் ப⁴ஜே ॥ 42॥

தை³த்யா யேந நிபாதிதா வ்ரஜபு⁴வி த்வத்³ப⁴கி³நேயோ ஹ்யஸௌ (ஹி ஸௌ)

யா பாஷாணதலே த்வயைவ நிஹதா ஸா நந்த³கோ³பாத்மஜா ।
வ்யத்யாஸோ வஸுதே³வகல்பித இதி ஶ்ருத்வா முநேர்நாரதா³த்³
யத்³த்⁴வம்ஸாய ஶஶாஸ கேஶிதி³திஜம் கம்ஸஸ்தமேவாஶ்ரயே ॥ 43॥

பாதா³கா⁴த விநிர்க³தக்ஷிதிரஜோமேகா⁴யமாநாம்ப³ரம்
ஹேஷாத்⁴வாநவிஸாந்ஜ்ஞிதவ்ரஜஜநம் தை³த்யம் துரங்கா³க்ரு’திம் ।

ய:ஸ்வாந்வேஷணதத்பரம் கி³ரிஸமம் த்³ரு’ஷ்ட்வா ஹரி: கேஶிநம்
த³ஷ்டஸ்தேந முஹுஸ்ததீ³யவத³நம் சிச்சே²த³ தம் சிந்தயே ॥ 44॥

க்ரீட³த்³பி⁴ர்மேஷகோ³பை: கதிபி⁴ரபி பரைர்மேஷசோரை:ஸமேதம்
தத்பாலைஶ்சோரகோ³பம் தி³திப⁴வமகி²லாந் மேஷகோ³பாந் க்ரமேண ।

நீத்வா நிக்ஷிப்ய த³ர்யாம் முக²மபி த்³ரு’ஷதா³ச்சா²த்³ய தஸ்யா: ப்ரகு³ர்வ்யா
ஹத்வா ய:ஸஞ்ஜிஹீர்ஷும் நிஹதமுக²ஶிலோऽமோசயத் தாந் ஸ நோऽவ்யாத்

॥ 45॥
கம்ஸேந ப்ரஹித: ஶ்வப²ல்கதநயோ க³ச்ச²ந் ரதே²ந ஸ்வயம்

ப்ரேமார்த்³ரஸ்வத்³ரு’ஶா ஹரி: கிமது⁴நா மாமீக்ஷயேத் ஸம்ஸ்ப்ரு’ஶேத் ।
ஹஸ்தாப்³ஜேந ஹரே: கதா³ பத³யுக³ம் பஶ்யந் வஹந் பூஜயந்

ஸ்தோஷ்யாமீதி விசிந்தயந் பதி²ஹரிம் ப்ராப்தோऽயமவ்யாத் ஸ ந: ॥ 46॥
தோ³க்³தா⁴ தோ³ஹநதா³மஸம்வ்ரு’ததநு:ஸம்யக் ப்ரஸந்நோ ஹரி:
கம்ஸேந ப்ரஹிதாய ப⁴க்திநித⁴யேऽக்ரூராய வ்ரு’ந்தா³வநே ।

த³த்த்வாதித்²யமஶேஷயாத³வகதா:² ஶ்ருத்வா ஸராமோ ரத²ம்
யோऽக்ரூரேண ஸஹாதி⁴ருஹ்ய மது²ராம் க்ஷிப்ரம் யயௌ தம் ப⁴ஜே ॥ 47॥

கம்ஸப்ரேஷிதகா³ந்தி³நீஸுதவசோஜாதப்ரயாணோந்முக²ம்
ஶ்ருத்வா ஶௌரிமஶேஷகோ³பவநிதா நந்தா³தி³பி: ⁴ ஸாக்³ரஜம் ।

யத்ஸௌந்த³ர்யமநோஜ்ஞவாக்ப்ரியதமவ்யாபாரவீக்ஷாஸ்மித-
க்ரீடா³தை³த்யவதா⁴தி³பி⁴ர்ஹ்ரு’தஹ்ரு’தோ³ மோஹம் க³தாஸ்தம் ப⁴ஜே ॥ 48॥

அக்ரூர:ஸப³லம் முகுந்த³மநக: ⁴ ஸம்ஸ்தா²ப்ய தஸ்மிந் ரதே²
மத்⁴யேமார்க³மதா²வருஹ்ய ஸ ரதா²த் ஸ்நாதும் ப்ரவ்ரு’த்தோ ஜலே ।

த்³ரு’ஷ்டா ஶேஷக³தம் தமேவ ஸலிலாது³த்தீர்ய த்³ரு’ஷ்ட்வா ரதே²

gopAlashatakam.pdf 7



கோ³பாலஶதகம்

பூ⁴யோऽப்யாஶு ஜலே நிமஜ்ஜ்ய பு⁴ஜகே³ யம் த்³ரு’ஷ்டவாம்ஸ்தம் ப⁴ஜே ॥ 49॥
ஶ்ருத்வா சித்ரம் சரித்ரம் ஸுரநரபஶுபி⁴ர்மோஹிதைஶ்சிந்திதம் த-
ச்சௌ²ரே: ஸௌலப்⁴யபூர்ணம் வ்ரஜபு⁴வி பரமம் பா⁴தி யஸ்மிந் பரத்வம் ।

தம் த்³ரக்ஷ்யாம: கதா³ ந: ப்ரபு⁴மிதி மது²ராபத்தநஸ்தா²ஶ்ச ஸர்வே
யத்ஸேவோத்கா அஶ‍்ரு’ண்வந் ஸரத²முபக³தம் ஸாக்³ரஜம் ஸம்ஶ்ரயே தம் ॥

50॥
யம் ப்ராப்தம் கோ³புரஸ்தா² த³த்³ரு’ஶுரத² பரே ஹர்ம்யவாதாயநஸ்தா:²
ஶ்ருத்வா கேசித் ஸ்வகே³ஹாத்³ ப³ஹுஜநநிபி³டா³ம் ப்ராப்ய ரத்²யாமபஶ்யந் ।

ஸேவாஶாதுந்தி³லாங்கா³ ப³ஹுஜநபிஹிதம் த்³ரஷ்டுமந்யே ந ஶேகு-

ஸ்த்யக்தஶ்ரீபக்ஷிராஜம் விதி⁴ஶிவவிநுதம் ஸம்ஶ்ரயே தம் பதா³திம் ॥ 51॥
லக்ஷ்மீ: பத்³மஸமுத்³ப⁴வா ம்ரு’து³ஶயா யத்பாத³புஷ்பார்சநே-

ऽப்யுத்³விக்³நா ம்ரு’து³பாத³பத்³மயுக³ளக்³லாநிப்ரபீ⁴த்யாப⁴வத் ।
தாப்⁴யாமஸ்ய க³தி: கத²ம் க்ஷிதிதலே பத்³ப்⁴யாம் ப³தேதி த்⁴ருவம்

ஸாஸ்ரா யத்³க³மநம் ந ஶேகுரமரா த்³ரஷ்டும் தமத்³யாஶ்ரயே ॥ 52॥
த்யாகா³ர்ஹம் ந ஹி மே பரத்வமிதி தத் ப்ரச்சா²த்³ய பீதாம்ப³ர:
ஸௌலப்⁴யாத்³ ரஜகம் குமர்த்ய இவ யோ வாஸோ யயாசே ஸ்வயம் ।

வேதா³ந்தைரது⁴நாப்யமேயமஹிமாகுபாரவிப்ருட்கண:

ஸோऽவ்யாந்ந:ஸ்வநிக்ரு’த்தஶீர்ஷரஜகஶ்லாக்⁴யாம்ப³ராலங்க்ரு’த: ॥ 53॥
ஶ்ரீவைகுண்ட²க³தோ விஸ்ரு’ஜ்ய ப⁴க³வாஞ்ச்²ரீபூ⁴மிநீலாதி³காந்

மத்³கே³ஹாந்தரமாக³த:ஸபு⁴ஜகோ³ மர்த்யாக்ரு’தி:ஸ்ரக்க்ரு’தே ।
த⁴ந்ய: கோऽஸ்தி மத³ந்ய ஏஹி ப⁴க³வந் ஸம்யக் கரிஷ்யேऽர்சநா-
மித்யுக்த்வார்சயதா³ஶு மால்யக்ரு’த³பி ப்ரேம்ணா யமவ்யாத் ஸ ந: ॥ 54॥

குப்³ஜாமப்யதிதோ⁴ரவக்த்ரவிக்ரு’தாமாத்மார்ஹக³ந்த⁴ப்ரதா³-
மாக்ரம்ய ப்ரபதே³ பதா³ சுபு³கமப்யுத்க்ரு’ஷ்ய ஹஸ்தாக்³ரத: ।

ஸம்யக் ஶீக்⁴ரம்ரு’ஜூக்ரு’தாம் ஶுப⁴தநும் ஸ்வாபேக்ஷிணீம் யோऽவத³த்
பஶ்சாத் த்வாம் முதி³தாம் கரிஷ்ய இதி தம் ஸ்வாத்மைகத்ரு’ப்தம் ஶ்ரயே ॥ 55॥

நாநோபாயநவீடிகாஸுமப²லை:ஸம்பூஜித:ஸாக்³ரஜ:

ப்ரு’ச்ச²ந் பௌரஜநாந் த⁴நுர்வரக்³ரு’ஹம் தத்ர ப்ரவிஶ்ய ஸ்வயம் ।
ப⁴ங்க்த்வா கம்ஸத⁴நுஸ்ததீ³யஶகலேநாஹத்ய தத்³ரக்ஷிண:

ஸாயம் ய: புடபே⁴த³நாத் ஸ்வஶகடம் ப்ராயாத் தமத்³யாஶ்ரயே ॥ 56॥

ஜ்யோதிர்த்³வித்வஸுவர்ணவ்ரு’க்ஷவிஶிரஶ்சா²யாதி³ஸந்த³ர்ஶநாத்
தைலாப்⁴யங்க³விவஸ்த்ரத³க்ஷிணக³திஸ்த்ரஸ்வப்நாஶ்ச கம்ஸோ ப⁴யாத் ।

மல்லாயோத⁴நஸம்ப்⁴ரமேக்ஷணமிஷேணாரூட⁴மஞ்சோ ஜநை-
ர்மஞ்சஸ்தை:²ஸஹ யம் நிஹந்துமகரோத்³ யத்நம் ஶ்ரயே தம் ஹரிம் ॥ 57॥

அம்ப³ஷ்டே²ரிதமார்க³ரோதி⁴கரிணா ஸம்யக்³ க்³ரு’ஹீதஶ்ச்யுத:
தத்பாதா³ந்தரகோ³ ப³ஹிர்க³ததநு: புச்சே² க்³ரு’ஹீத்வா த்³விபம் ।

ஆகர்ஷந் ப்⁴ரமயந் ப்⁴ரமந்நிபதிதம் சோத்க்ரு’ஷ்டதத்³த³ந்ததோ
ஹத்வா ஸாக்³ரஜ ஆக³த: ப்ரியஜநைர்யோ நந்தி³தஸ்தம் ஶ்ரயே ॥ 58॥

கம்ஸப்ரேஷிதகூடதோஶலமுகை²ர்மயை:ஸமேதோ ஹரிம் (கோஶல)

வக்ஷோஜாநுமுகே² ப்ரஹ்ரு’த்ய ஹரிணா தத்ரைவ தேநாஹத: ।
சாணூர: ப்ரஹரந் பதந் விநிஹதோ யேநோத்பதந் முஷ்டிநா

ராமேணாதிப³லேந முஷ்டிக இவ ப்ராணாந் ஜஹௌ தம் ப⁴ஜே ॥ 59॥
மல்லத்⁴வம்ஸஜிகா⁴ம்ஸிதேந ஹரிணா வ்யாப்லுத்ய மஞ்சே தத:
கம்ஸம் பூ⁴மிதலே நிபாத்ய தரஸா தஸ்மிந் நிபத்ய ஸ்வயம் ।

மூலம் தை³த்யதரோ:ஸ யேந நிஹதஸ்தம் சிந்தயேऽஹர்நிஶம்
ஹ்ரு’ஷ்டைர்நந்த³முகை²ஸ்து தம் முநிக³ணைர்ப்³ரஹ்மாதி³பி: ⁴ பூஜிதம் ॥ 60॥

கம்ஸத்⁴வம்ஸேந த³த்த்வா முத³மபரிமிதாம் வாஸுதே³வ:ஸ்வபித்ரோ-
ர்ப³ல்யாநந்தா³ப்ரதா³நாஜ்ஜநிதமக⁴மபி க்ஷாமயித்வா ஸராம: ।

ராஜாநம் சோக்³ரஸேநம் விஹதிவிரஹிதம் ஸ்தா²பயித்வா ப்ரஜாநாம்
ஸ்வஸ்மிந்நீஶத்வசிந்தாமநுப⁴வஜநிதாம் யோऽஹரத் தம் ப⁴ஜாமி ॥ 61॥

நாநாதே³ஶநிவாஸகர்ஶிதஸுஹ்ரு’த்ஸ்வஜ்ஞாதிப³ந்து⁴ப்ரியாந்
கம்ஸோபத்³ரவது:³கி²தாந் புரவரே ஸம்ஸ்தா²ப்ய துஷ்டாந் த⁴நை: ।

நந்த³ம் கோ³பஜநை:ஸஹ ப்ரியவசோபூ⁴ஷாம்ப³ராத்³யாத்³ரு’தம்
ப்ரஸ்தா²ப்ய வ்ரஜமக்³ரஜேந ஸஹ யஸ்துஷ்டோऽப⁴வத் தம் ப⁴ஜே ॥ 62॥

ஸம்ப்ராப்ய த்³விஜஸம்ஸ்க்ரு’திம் ஶுப⁴கு³ணாத்³ க³ர்கா³த் ஸராமோ ஹரி-
ர்வேதா³தீ⁴திக்ரு’தே கு³ரும் ஶுப⁴கு³ணம் வ்ரு’த்வா ச ஸாந்ந்தீ³பநிம் । (ஸாந்தீ³பிநிம்)
லப்³த்⁴வா ஷஷ்டிகலா கு³ரோரத² சதுர்மிஶ்ராஶ்ச தாவத்³தி³நை-
ர்தா³தும் தத்ஸுதமைச்ச²த³ம்பு³தி⁴ம்ரு’தம் யோ த³க்ஷிணாம் தம் ப⁴ஜே ॥ 63॥
பாராவாரே நிமக்³நோ ஹ்ரு’தகு³ருதநயம் தை³த்யமந்தர்விசிந்வந்

ஹத்வாத்³ரு’ஷ்ட்வா ஸுதம் தத்தநுக³தமமலம் பாஞ்சஜந்யம் க்³ரு’ஹீத்வா ।
யாத்வா லோகம் யமஸ்ய ஸ்வயமதிமஹிதஸ்தேந ஸம்பூஜ்ய த³த்தம்

ஸங்க்³ரு’ஹ்யாதா³த் ஸுதம் தம் கு³ரவ உருத³யோ யஸ்தமீஶம் நமாமி ॥ 64॥
யத்ஸம்ஶ்லேஷஸுக²ப்ரதா:³ஸுருசிரா ராத்ரீ:ஸ்மரந்த்யோऽநிஶம்

யத்பாதா³ம்பு³ஜஸங்கி³கோ³தருலதாத்³யாலோகநாத்³ து:³கி²தா: ।
யந்நேத்ராத்³யகி²லாத்³பு⁴தாங்க³தி⁴ஷணாவ்யத்யஸ்தகார்யா வ்ரஜே

யத்ஸந்தே³ஶஹரம் விலோக்ய ஸுத்³ரு’ஶஸ்தோஷம் க³தாஸ்தம் ப⁴ஜே ॥ 65॥
நந்தா³தீ³ந் க்ரு’ஷ்ணசிந்தாஹ்ரு’தநிகி²லநிஜவ்யாப்ரு’தீந் ப்ராப்த து:³கா²ந்

நாநாவாக்யைர்யதீ³யைர்கு³ணசரிதமுகை:²ஸாந்த்வயந் த்யக்தது:³கா²ந் ।
ஸம்யக் க்ரு’த்வா ச நீத்வா வ்ரஜபு⁴வி ஸுமுக:² பஞ்சஷாம்ஸ்தத்ர மாஸாந்

ப்ராப்தோ யம் க்ரு’ஷ்ணதா³ஸ: க்ரு’தஹரிவசநோ ஹ்யுத்³த⁴வஸ்தம் ப்ரபத்³யே ॥
66॥
ஸம்பூஜ்ய ஸ்வக்³ரு’ஹாக³தம் ஹரிமஹோ குப்³ஜா யமர்த்⁴யாஸந-
ஸ்ரக்தாம்பூ³லமஹார்ஹசந்த³நமுகை²ராஶ்லிஷ்ய ஶய்யாக³தம் ।

ரேமே யேந ஸுக²ப்ரவாஹவிவஶா ஸந்த்யக்தலக்ஷ்மீத⁴ரா-
நீலாபோ⁴க³சயேந தம் முநிக³ணை:ஸந்த்³ரு’ஶ்யமாநம் ப⁴ஜே ॥ 67॥

லீலாமர்த்யதநுர்நிவிஶ்ய ஸத³நேऽக்ரூரஸ்ய தேந ஸ்துதோ
மத்³பா⁴க்³யாதிஶயாஜ்ஜக³ஜ்ஜநிலயஸ்தி²த்யாதி³லீலோ ஹரி: ।

ப்ராப்தோऽத்ரேதி ஸுபூஜித: ப்ரியதமம் தம் ப்ராஹிணோத்³ யோऽஞ்ஜஸா
கௌந்தேயாதி³விமர்ஶநார்த²மது⁴நா க³ச்சே²தி தஸ்மை நம: ॥ 68॥

க³த்வா ஹஸ்திநபத்தநம் ஸதநயாம் குந்தீம் முஹு:ஸாந்த்வயந்
ப்ரு’ச்ச²ந்தீம் ப³ஹுஶ:ஸஹோத³ரமுகா²ந் ப்⁴ராத்ரேயமுக்²யாந் ப்ரியாந் ।

புத்ராணாமதிது:³ஸஹாந் பரிப⁴வாநுக்த்வா ருத³ந்தீம் முஹு-
ர்நீத்வாநேகதி³நாநி யம் ஶுப⁴கு³ணோऽக்ரூரோ யயௌ ஸோऽவதாத் ॥ 69॥

கம்ஸத்⁴வம்ஸவிரூபயோ:ஸ்வஸுதயோர்வாக்யாச்ச்²வஸந் மாக³த: ⁴
ஸம்ருந்த⁴ந் மது⁴ராமநீகநிவஹைர்நாநாவிதை⁴ ராஜபி:⁴ ।

வைகுண்டா²க³தஹேதிநா ப³லயுஜா ஸம்யக்³ க்³ரு’ஹீத்வா ம்ரு’தே⁴ (புந:)
முக்தோ யேந யயௌ ஹ்ரு’தாகி²லக⁴ந:ஸம்லஜ்ஜிதஸ்தம் ப⁴ஜே ॥ 70॥

யாத்வா க்ரு’ஷ்ணபுரீம் புநர்விநீஹதோ பா³ணம் க³தோ மாக³தோ⁴
பா³ணப்ரேஷிதகுஞ்ஜராஶ்வரத²யுக் ஸேநாக³ணை:ஸம்வ்ரு’த: ।

ருத்³த்⁴வா பூர்வவதா³ஶு யாத³வபுரீம் யஸ்மாத்³ க்³ரு’ஹீத்வா ஶிகா²ம்
ராமேணாஶு ஜிகா⁴ம்ஸிதோ ஹதப³லோ முக்தோ யயௌ தம் ப⁴ஜே ॥ 71॥

கோ³மந்தம் த்³ரஷ்டுகாம: பதி²முநிமமலம் ஜாமத³க்³நிம் ஸராமோ
த்³ரு’ஷ்ட்வா ப்ரு’ஷ்ட்வா ச ஹத்வா கி³ரிதடநக³ரே வாஸுதே³வம் ஸ்ரு’கா³லம்

।
ஆருஹ்யாத்³ரிம் ச த்³ரு’ஷ்ட்வா ப²லஸலிலஸுமைர்வாஸயோக்³யம் நிவ்ரு’த்த:
ப்ராப்தம் ப்ராப்தம் ஜகா⁴நாகி²லப³லஸஹிதம் மாக³த⁴ம் ய:ஸ நோऽவ்யாத் ॥ 72॥

ஸம்ப்ராப்தே யவநே ஸுரர்ஷிவசநாத்³ ரோத்³து⁴ம் புரீம் யாத³வீம்
ஹர்யைர்ஹேமமயை:ஸுரத்நப⁴வநை:ஸ்வர்கா³தி⁴கோ த்³வாரகாம் ।

த்வஷ்ட்ரா வஜ்ரமஹோநிவாரிதநிஶாபு³த்³தி⁴ம் க்ரு’தாமம்பு³தௌ⁴
த்³ரு’ஷ்ட்வாவாஸயதா³த்மயோக³விப⁴வாத்³ யோ யாத³வாம்ஸ்தம் ப⁴ஜே ॥ 73॥

தஸ்யாம் யத்ப்ரதிபத்திப⁴க்திப⁴யதோ தே³வாஶ்ச ஸர்வேऽவஸந்
தி³க்பாலா நித⁴யோ விதி: ⁴ ஸுரதரூ ருத்³ரா:ஸுத⁴ர்மாத³ய: ।

ஸந்த்³ரு’ஷ்டோ யவநேந நிர்ஜநபுராத்³ பூ⁴ஷாவ்ரு’தோ நிர்க³தோ
ஹந்தும் யத்நவதா பலாயநபரோ யோऽநுத்³ருதஸ்தம் ப⁴ஜே ॥ 74॥

ரக்ஷோவித்³ருததே³வரக்ஷணப⁴வச்ச்²ராந்திப்ரஶாந்த்யை வரம்
லப்³த்⁴வா போ³த⁴கநாஶமாத்மநயநாத் ஸஞ்ஜாதநித்³ரம் சிராத் ।

ஐக்ஷ்வாகம் முசுகுந்த³மேத்ய ப⁴க³வாந் த³ர்யாம் ச தேநாக³தம்
பாதா³கா⁴தவிபோ³தி⁴தேந யவநம் யோऽநாஶயத் தம் ப⁴ஜே ॥ 75॥

கஸ்த்வம் குத்ர ச ஜந்ம தே வத³ மம ப்ரேம்ணேதி ப்ரு’ஷ்டோ ஹஸந்
பூ⁴பா⁴ரோத்³த⁴ரணாய மே யது³குலே த்ராணாய ஸாதோ⁴ர்ஜநி: ।

த்வம் மாம் யாஸ்யஸி பா⁴விஜந்மநி வரோ பூ⁴த்வா த்³விஜ:ஸம்யகி³-
த்யேவம் யோ முசுகுந்த³மாதி³புருஷோऽவாதீ³த் ஸ்துதஸ்தம் ப⁴ஜே ॥ 76॥

ஹ்ரு’த்வா தஸ்ய த⁴நம் ஹதே து யவநே க³ச்ச²ந் புரீம் ஸாக்³ரஜ-

ஸ்தத்காலாக³தமாக³தே⁴ந ப³லிநா யுத்⁴யந் த்³ரவந் நிர்ஜித: ।
தேநாநுத்³ருத ஆஶ்ரிதோऽத்³ரிஶிக²ரம் தஸ்மிம்ஶ்ச த³க்³தே⁴ ததோ

பூ⁴மிம் ப்ராப்ய ஸுஶீக்⁴ரக:³ஸமக³மத்³ யோ த்³வாரகாம் தம் ப⁴ஜே ॥ 77॥
க³த்வா கந்யகயா விதி⁴ம் வரக்ரு’தே ஶ்ருத்வா ஸுகீ³திம் ததோ-

ऽதீதாந் பத்³மஜவாக்யதோऽதிமஹத: காலாம்ஶ்ச ராமம் வரம் ।
ஆநர்தாதி⁴பரேவதேந தநயாம் த³த்தாம் ப்ரியாம் ரேவதீம்

ஸீராக்ரு’ஷ்டதநும் ஶுபா⁴முத³வஹத்³ யஸ்யாக்³ரஜஸ்தம் ப⁴ஜே ॥ 78॥
லக்ஷ்மீஶம் லோகநாத²ம் ஸுதநுமதநுபி: ⁴ கோடிஸங்க்²யைரதுல்யம்

ப⁴ர்தாரம் த்வாம் ப⁴ஜேயம் ந யதி³ மம தநுத்யாக³ ஏவ த்வயாஹம் ।
ஹர்தவ்யா ஸம்ப்ரமத்²யாகி²லந்ரு’பதிக³ணாநம்பி³கார்த²ம் வ்ரஜந்தீ-
த்யேவம் ருக்மிண்யுத³ந்தம் ரஹஸி ஸுலிகி²தம் யோऽஶ‍்ரு’ணோத் தம் ப்ரபத்³யே ॥

79॥
ருக்மிப்ரீதிக்ரு’தே வித³ர்ப⁴ந்ரு’பதௌ சைத்³யாய தா³தும் ஶுபா⁴ம்

கந்யாமிச்ச²தி ஸத்க்ரு’தே ந்ரு’பக³ணே சைத்³யே வரேऽலங்க்ரு’தே ।
நாநாமங்க³ளவாத்³யபூர்ணநக³ரே கே³ஹே ததா²லங்க்ரு’தே

யம் ப்ராப்தம் ஹ்யவக³ம்ய மோத³மக³மத்³பை⁴ஷ்மீ த்³விஜாத் தம் ப⁴ஜே ॥ 80॥
ஸம்ப்ராப்தோ ப³ஹுஸேநயா ஸஹ ஹரீ ராமாதி³பி:⁴ குண்டி³நம்

பீ⁴ஷ்மேணாபி ஸுஸத்க்ரு’தோ ந்ரு’பதிநோத்³யாநே வஸந் ஸாநுக:³ ।
பை⁴ஷ்மீம் பூஜிதபார்வதீந்த்³ரமஹிஷீம் யாந்தீம் க்³ரு’ஹம் ரக்ஷிதா-
மத்யுக்³ரைரபஹ்ரு’த்ய யோऽநயத³ரீஞ்ஜித்வா புரீம் ஸோऽவதாத் ॥ 81॥

பூ⁴பாந் க்ரு’ஷ்ணஹ்ரு’தாம் விலோக்ய குபிதாந் பை⁴ஷ்மீம் நிருத்⁴யாஹதாந்
க்ரு’ஷ்ணாச்சி²ந்நபதோ³ருபா³ஹுஶிரஸோ ஜ்ஞாத்வாபி ருக்மீ வ்ரஜந் ।

யுத்⁴யந் யேந ஹதாஶ்வஸாரதி²த⁴நுர்ப³த்³தோ⁴ ரதே² ஶார்ங்கி³ணா
முக்தோ முண்டி³தமஸ்தக: ப்ரதியயௌ பை⁴ஷ்மீயுதம் தம் ப⁴ஜே ॥ 82॥

நாநாரத்நமஹஶ்ச²டாஹ்ரு’தநிஶாசிஹ்நாம் புரீம் த்³வாரகாம்
ரம்பா⁴பூக³ஸுதோரணத்⁴வஜவதீம் ரம்யாம் ப்ரவிஷ்டோ ஹரி: ।

ருக்மிண்யா ஸஹிதோ முமோத³ஸுக்ரு’தோத்³வாஹோத்ஸவோ மந்தி³ரே
நாநோபாயநபாணிபூ⁴பதிக³ணைர்ய: பூஜிதஸ்தம் ப⁴ஜே ॥ 83॥

ஸூர்யப்ராப்தஶமந்தகாக்²யஸுமணே:ஸத்ராஜிதோ ப்⁴ராதரம்
கண்டோ²த்³பா⁴ஸிமணிம் நிஹத்ய விபிநேऽக்³ரு’ஹ்ணாந்மணிம் கேஸரீ ।

ஹத்வா ஜாம்ப³வதா தமாத்தமணிநா யேநாஶ்ரிதா ஸ்வா கு³ஹா
தம் நிர்ஜித்ய ம்ரு’தே⁴ மணிம் ச தநயாம் தஸ்யாப யஸ்தம் ப⁴ஜே ॥ 84॥

ஆரோப்ய ப்⁴ராத்ரு’ஹத்யாம் மணிஹரணக்ரு’தே வாஸுதே³வேऽத² தஸ்மா-
ச்ச்²ருத்வா தத்பூர்வவ்ரு’த்தம் தமபி மணிவரம் லஜ்ஜித:ஸம்ப்ரக்³ரு’ஹ்ய ।

த³த்தாம் ஸத்ராஜிதா ய:ஸ்வகலுஷஹதயே ஸத்யபா⁴மாம் ஶுபா⁴ங்கீ³ம்
ரம்யாம் ப்ரீத்யோபயேமேऽமரக³ணவிநுதம் தம் ஶ்ரயே வாஸுதே³வம் ॥ 85॥

நித்³ராலும் ஶ்வஶுரம் ருஷா ஶதத⁴நுர்ஹத்வா மணிம் யோऽஹரத்
தம் ஹத்வா ஶதயோஜநாஶ்வக³மபி ஹ்யந்விஷ்ய ரத்நம் ஹரி: ।

அக்ரூரஸ்த²மணிம் ப்ரகாஶ்ய ஜக³த:ஸ்வஸ்யாபகீர்திம் தத:
ஸத்யாராமஶுசம் க்ருத⁴ம் ச மஹதீம் யோऽவாரயத் தம் ப⁴ஜே ॥ 86॥

கௌந்தேயாந் ப்ராப்ய நீத்வா க்ரு’தஸகலகதோ² வ்ரு’ஷ்டிமாஸாந் கதா³சித்³
க³த்வா பார்தே²ந ஸாகம் வநமத² யமுநாம் கந்யகாம் தத்ர த்³ரு’ஷ்ட்வா ।

விஷ்ணோர்நாந்யஸ்ய பா⁴ர்யாஹமிதி ரவிஸுதாம் ஸம்வத³ந்தீம் ரதே² ய:
காலிந்தீ³ம் ஸ்தா²ப்ய நீத்வா ஸ்வபுரமுத³வஹத் தம் ப⁴ஜே வாஸுதே³வம் ॥ 87॥

கந்யாம் ராஜாதி⁴தே³வ்யா:ஸ்வஸுரபி ச பிது: க்ரு’ஷ்ணகாமாம் நிஷித்³தா⁴ம்
ப்⁴ராத்ரு’ப்⁴யாம் மித்ரவிந்தா³ம் ஶ்ருதஸகலகத:² ப்ராப்ய விந்தா³நுவிந்தௌ³ ।

ஆவந்த்யௌ தௌ ப்ரமத்²யாநயத³கி²லதநுர்த்³வாரகாம் ஸேநயா ய:
க்ரு’ஷ்ண: காலே ஶுபே⁴ தாமுத³வஹத³பி தம் வாஸுதே³வம் ப்ரபத்³யே ॥ 88॥

ப³த்³த்⁴வா ஸப்த வ்ரு’ஷாந் ஹதாகி²லந்ரு’பாந் ய:ஸப்தவர்ஷ்மா ஹரி:
ஸத்யாம் கோஸலபூ⁴ப்⁴ரு’தா ப³ஹுத⁴ர்நைர்தை³ந்த்யஶ்வமுக்²யை:ஸமம் ।

த³த்தாம் நக்³நஜிதா நயந் நிஜபுரீம் நீலாம் ஸ்வஸைந்யைர்வ்ரு’த:
ப்ராப்தே புண்யதி³நே ப்ரியாமுத³வஹத் தம் சிந்தயே ஶ்ரீஸக²ம் ॥ 89॥

ப⁴த்³ராம் ய: ஶ்ருதகீர்திஜாமுத³வஹத் பைத்ரு’ஷ்வஸேயீம் தத-
ஶ்சாபாரோபணஶக்திலேஶவிது⁴ரைர்பூ⁴பைரநேகை:ஸ்துத:
ஶீக்⁴ராரோபிதசாபதாடி³தஜ²ஷோ வீர்யார்ஜிதாம் லக்ஷ்மணாம்
யோ மத்³ராதி⁴பஜாம் ப்ரியாமுத³வஹந்நீத்வா பும்ரீம் தம் ப⁴ஜே ॥ 90॥
க்ரு’ஷ்ண: பத்ந்யா ஸமேதோऽமரபதிவசநாத்³வைநதேயாதி⁴ரூடோ⁴

க³த்வா ப்ராஜ்யோதிஷாக்²யம் நக³ரமத²முரம் ஸாநுக³ம் தத்ர ஹத்வா ।
யுத்⁴யந்தம் யுத்³த⁴ஶௌண்ட³ம் க்ரு’தப³ஹுநித⁴நோ பௌ⁴மமப்யாஶு ஹத்வா

பூ⁴மே: பௌத்ராய யோऽதா³த³ப⁴யமதிமுதா³ பூ⁴ஸ்துதஸ்தம் ப்ரபத்³யே ॥ 91॥
ரத்நாத்³ரிம் ப்ராஹிணோத்³ யோऽமரக³ணபதயே வாஸவம் வாருணம் ச

ச்ச²த்ரம் ராஜ்ஞே ஜலாநாமத² நரகஹ்ரு’தம் ஷோட³ஶஸ்த்ரீஸஹஸ்ரம் ।
ஸ்வாபேக்ஷம் தி³வ்யரத்நை ரத²துரக³த⁴நை:குஞ்ஜராத்³யை:ஸமேதம்

ஶ்வேதைர்தி³வ்யைர்க³ஜேந்த்³ரைரநயத³கி²லத்³ரு’க் ஸ்வாம் புரீம் தம் நமாமி ॥
92॥

க³த்வா தார்க்ஷ்யாதி⁴ரூடோ⁴ऽமரபதிப⁴வநம் ஸத்யயா பௌ⁴மகே³ஹாத்³
வித்தை ரத்நைர்மகோ⁴நாமரபுரமஹிதோ மாதரம் தத்ர நத்வா ।

மாத்ரே தி³த்யை ஸ்வபத்ந்யா க்ஷிதிதநயஹ்ரு’தம் குண்ட³லம் தா³பயித்வா
பத்நீப்ரீத்யை விவேஶாமரபதித³யிதம் நந்த³நம் யோ ப⁴ஜே தம் ॥ 93॥

ஹர்தவ்ய: பாரிஜாத:ஸுரபதிமஹிஷீக³ர்வஹேது:ஸுரம்யோ
தே³வ்யைவம் ப்ரேரிதோ யோऽமரபதித³யிதம் பாரிஜாதம் ச ஹ்ரு’த்வா ।

தத்கோபாயாதருத்³ராந்தகமுக²விபு³தா⁴ந் தே³வராஜம் ச ஜிவா
ஸத்யாஹூதேந தேந ஸ்துதநிஜமஹிமா ஸ்வாம் புரீம் ப்ராப ஸோऽவ்யாத் ॥ 94॥

யத்புத்ர: ஶூலித³த்தோ ஹ்யக³தத³ஶதி³ந: ஶம்ப³ரேண ப்ரக்³ரு’ஹ்ய
க்ஷிப்தோऽம்போ⁴தௌ⁴ நிகீ³ர்ணோ ஜ²ஷஜட²ரக³தோ தீ⁴வரை:ஸங்க்³ரு’ஹீதாத் ।

மீநாத் தஸ்மாத்³த⁴தாங்கா³த³வநிமதி⁴க³த: ஶம்ப³ரஸ்யைவ கே³ஹே
ஹ்ரு’த்வா தம் ஶம்ப³ராரிம் நிஜபுரமக³மத்³ பா⁴ர்யயா தம் ப்ரபத்³யே ॥ 95॥

ஹத்வா க்ரு’த்ரிமஶங்க²சக்ரக³ருட³ம் பௌண்ட்³ரம் ஹரி:ஸ்வாக்³ரஜம்
தத்ஸாஹாய்யகரம் ச காஶ்யதி⁴பதிம் மாதாமஹம் ஸம்யுகே³ ।

க்ரு’த்யாம் தத்ஸுதகல்பிதாம் நிஜபுரீதா³ஹாய சக்ரேண யோ
வித்³ராவ்யாஶ்சத³ஹத் தயா தமபி தத்³வாராணஸீம் தம் ப⁴ஜே ॥ 96॥

க்ரு’ஷ்ண: ப்ராப்தஶமந்தபஞ்சகமஹாக்ஷேத்ரோ க்³ரஹே பா⁴ஸ்வதோ
நாநாதே³ஶஸமாக³தாகி²லந்ரு’பை:ஸம்பூஜித:ஸாநுக:³ ।

பார்தை²ர்நந்த³முகை:²ஸப³ந்து⁴வநிதா ப்⁴ரு’த்யைஸ்ததா² யோகி³பி:⁴
பித்ரா க்ஷேத்ரக்ரு’தே மகே²ஸுமஹிதோ யோऽகா³த் புரீ ஸோऽவதாத் ॥ 97॥

பட் புத்ரா: கம்ஸப⁴க்³ணா: கில மம ப⁴க³வம்ஸ்தாந் ப்ரயச்சே²தி மாது:

ஶ்ருத்வா வாக்யம் ஸராமோ ப³லிஸத³நக³தஸ்தேந ஸம்பூஜ்ய த³த்தாந் ।
ஊர்ணாஜ்ஜாதாந்மரீசே: ப்ரஹஸநகுபிதாத்³ தே³வலாத்³ தா³நவாம்ஸ்தாந்

ஹைரண்யாந தே³வகீஜாநநயத³த²ஹதாந் மாதரம் ய:ஸ நோऽவ்யாத் ॥ 98॥
பாராவாரப்ரவிஷ்டாந் ந்ரு’பக³ணசகிதாம்ஸ்த்யக்தராஜாஸநாந் ந-
ஸ்த்யக்த்வா பூ⁴பேஷு யோக்³யம் கமபி ப⁴ஜ ந்ரு’பம் ய:ஸ்வசேத: ப்ரவிஷ்ட: ।

இத்யுக்தா பீ⁴ஷ்மபுத்ரீ ரஹஸி ப⁴க³வதா ப்ரேமகோபாநபி⁴ஜ்ஞா
ஸ்வத்யாகா³த்யந்தபீ⁴தா புநரபி ப³ஹுஶோ லாலிதா யேந ஸோऽவ்யாத் ॥ 99॥

பை⁴ஷ்மீ ஜாம்ப³வதீ ப்ரியா ப⁴க³வத:ஸத்யாய காலிந்த்³யதோ
மித்ரா நக்³நஜித:ஸுதா ச ஸுப⁴கா³ ப⁴த்³ரா ததா²லக்ஷ்மணா ।

ஏகைகா ஸமஜீஜநத்³ த³ஶ ஸுதாந் யஸ்மாத் ததா² ஷோட³ஶ-

ஸ்த்ரீஸாஹஸ்ரப⁴வை:ஸுதை:ஸுப³ஹுபி: ⁴ பூர்ணா நஹீ தம் ப⁴ஜே ॥ 100॥
ப்ரத்³யும்நேநோத்³த்⁴ரு’தாயா:ஸ்வது³ஹிதுருதி³தாயாநிருத்³தா⁴ய பௌத்ரீம்

த³த்த்வா தஸ்மிந் விவாஹே ப்ரியப³லஸஹித:ஸம்யக³க்ஷைர்விதீ³த்ர்யந் ।
ஜேதாரம் தம் ஜிதோऽஸீத்யபநயவசநாத் தேந ருக்மீ ஹதோऽபூ⁴த்³
யஸ்ய ஸ்யாலோऽக்³ரஜேந ஶ்ரிதநிஜநக³ர:ஸாநுக:³ ஸோऽவதாந்ந: ॥ 101॥

ஸௌவர்ணாயுதஷட்ஸஹஸ்ரவநிதாகே³ஹேஷு ரத்நோல்லஸ-

ந்நாநாஸௌத⁴விராஜிதேஷு கலயே ஶௌரிம் லஸந்தம் ப்ரு’த²க் ।
த்⁴யாநஸ்தோத்ரஜபார்சநப்ரணமநஸ்வாத்⁴யாயஹோமார்ஹண-

க்ரீடா³ந்ரு’த்தஸுத்³த்³ரு’க்³விஹாரலலிதாலாபாங்க³சேஷ்டாதி³பி:⁴ ॥ 102॥
ஶ்ருத்வா மாக³த⁴மந்தி³ரே ந்ரு’பக³ணைருத்³தை⁴ர்ஹரி: ப்ரேஷிதா-
த்³த⁴த்வா மாக³த⁴மீஶ்வராத்³ய க்ரு’பயா த்ராஹீதி நஸ்தத்³வச: ।

ஆஹூதோऽத² யியக்ஷுணா ஸுரமுநேர்வாக்யாத் ப்ரு’தா²ஸூநுநா
ஶக்ரப்ரஸ்த²மகா³த் ஸராமத³யிதாஸேநஸ்தமேவாஶ்ரயே ॥ 103॥

க³த்வா ப்³ராஹ்மணபீ⁴மப²ல்கு³நயுஜா ஜந்யம் மயா ப்³ரஹ்மணா
பி⁴க்ஷாம் யாசித ஏத்ய மாக³த⁴ந்ரு’போ யுத்⁴யந் ரணே கா⁴தித: ।

பீ⁴மேநைவ விபாடிதோ ம்ரு’திமகா³த் காஷ்டா²ஜிதா ப்⁴ராத்ரு’பி: ⁴
பார்தா²த:குரு ராஜஸூயமிதி யோऽவாதீ³த் தமவ்யாத் ஸ ந: ॥ 104॥

அண்டா³நாமதி⁴பே வஶே மயி ஸதா³ கௌந்தேய கே தேऽவஶா-
ஸ்தஸ்மாத் ஸாத⁴ய ராஜஸூயமிதி யத்³வாக்யாத் ஸ த⁴ர்மாத்மஜ: ।

நாநாதே³ஶஸமாக³தைர்ந்ரு’பக³ணை:ஸாகம் முநீந்த்³ரை:ஸுரை-
ர்ப்³ரஹ்மாத்³யைரகரோத் ப்ரியம் க்ரதுவரம் க்ரு’ஷ்ணாய தஸ்மை நம: ॥ 105॥

ஸுத்யேऽஹந்யுதி³தே ஸத³ஸ்யநுபமே ப்ராப்தேऽக்³ர்யபூஜாவிதீ⁴
கஸ்ய ஸ்யாத³கி²லேஶ்வரம் ஹரிம்ரு’தே பூஜேதி த⁴ர்மாத்மஜ: ।

யத்பாதா³வவநிஜ்ய தேந பயஸா ஸம்ப்ரோக்ஷ்ய மூர்த்⁴நோऽகி²லா-
நாத்மாநம் ச பராந் ஹதாகி²லமலாந் மேநே ஸ நோऽவ்யாத்³த⁴ரி: ॥ 106॥

கோ³பஸ்த்யக்தந்ரு’பாஸநோऽம்பு³தி⁴க³தோ து³ர்வ்ரு’த்த கர்மா கத²ம்
பூஜ்ய:ஸ்யாந்மஹதோ விஹாய ஸத³ஸி ஜ்ஞாத்ரேதி சைத்³யோ வத³ந் ।

சக்ரச்சி²ந்நஶிரா:க்ஷிதௌ விநிபதந் தே³ஹோத்³க³தஜ்வாலயா
ஸர்வேஷாம் மிபதாம் யமாப விக³தே ஶாபே தமேவாஶ்ரயே ॥ 107॥

ராஜாநம் த⁴ர்மபுத்ரம் முநிந்ரு’பதிக³ணை:ஸ்தூயமாநம் ஸபா⁴யாம்
த்³ரஷ்டும் க³ச்ச²ஞ்ஜலேऽபி ஸ்த²லமிதி நிபதந் த்³ரு’ஷ்ட உச்சைர்ஹஸத்³பி: ⁴ ।

ஸத்³யோ க³ச்ச²ந் நிவ்ரு’த்த:ஸ்வபுரமபி ஜவாத்³ தா⁴ர்தராஷ்ட்ரோऽதிகோபாத்³
யேநைவோபேக்ஷிதோऽபூ⁴த³வநிப⁴ரப்⁴ரு’தா ஸோऽவதாத்³ வாஸுதே³வ: ॥ 108॥

ஸால்வ: க்ரு’ஷ்ணஹதாக்³ரஜோ நிஜதபஸ்துஷ்டாச்சி²வாத் காமகா³ம்
லப்³த்⁴வா ஸௌப⁴புரீம் தயா ஸஹ க³தோ ப⁴ங்க்த்வா புரீம் த்³வாரகாம் ।

ப்ரத்³யும்நப்ரமுகை²ர்ஜிதோ ப³ஹுதி³நம் யுத்⁴யந் க³த: ஶௌரிணா
யேநாநுத்³ருத ஆக³தேந நிஹத:ஸாகம் புரா தம் ஶ்ரயே ॥ 109॥

க்ரு’ஷ்ண: ப்ராப்த:ஸுத⁴ர்மாம் ப³ஹுந்ரு’பதிக³ணை: ஸேவிதோ ப்³ராஹ்மணோக்த்யா
பாஞ்சாலீகா³த்ரவஸ்த்ராபஹரணமுதி³தாத்³ தா⁴ர்தராஷ்ட்ராத³ரண்யம் ।

ப்ராப்தம் ஸப்⁴ராத்ரு’பா⁴ர்யம் ஜிதஹ்ரு’தஸகலம் பார்த²மக்ஷைர்விதி³த்வா
யோ க³த்வாஶ்வாஸ்ய தேநோதி³தஸகலகதோ²ऽகா³த் புரீம் ஸ்வாம் ஶ்ரயே தம் ॥

110॥
த³த்த்வா ப்³ராஹ்மணத³த்தகா³மபி புநர்கோ³பி⁴ர்ந்ரு’கோ³ ப்³ரஹ்மணே

ஸ்வாமிப்⁴யாம் கலஹாத் ஸமேத்ய க³தி³தோ த³த்தாபஹர்தேத்யத² ।
தத்³தோ³ஷாத் க்ரு’கலாஸதாமுபக³த: ஶ்வப்⁴ரே சிரம் ஸம்வஸந்

ஸ்பர்ஶாத்³ யஸ்ய ந்ரு’போ ப⁴வந் யமநகோ⁴ நத்வா க³தஸ்தம் ப⁴ஜே ॥ 111॥
நந்தா³தீ³ந் ப்ராப்ய மாஸைஸ்த்ரிபி⁴ரமிதகு³ணாம் வர்ணயந் க்ரு’ஷ்ணசர்யாம்

குர்வந் ஸந்த்யக்தது:³கா²ந் வ்ரஜபு⁴வி விஹரந் வாருணீபாநமத்த: ।
க்ரீடா³ர்த²ம் கோ³பிகாபி:⁴ ஸஹ ரவிதநயாம் ராம ஆஹூய கோபா-
த³ப்ராப்தாமாசகர்ஷாக்³ரஜ உருஹலதோ யஸ்ய தம் ஸம்ஶ்ரயேऽஹம் ॥ 112॥

ஸாம்போ³ யஸ்ய ஸுத:ஸுயோத⁴நஸுதாமாஹ்ரு’த்ய யுத்⁴யந் ந்ரு’பை
ருத்³தோ⁴ ஹஸ்திநபத்தநே ஹத இதி ஶ்ருத்வாத² யஸ்யாக்³ரஜ: ।

யாத்வா கௌரவபூஜித: புநரதி⁴க்ஷிப்தோ ஹலாத் தத்புரம்
ஜாஹ்நவ்யாம் விநிபாதயந் ஸ்வஸுதயுக் தைராஹதஸ்தம் ப⁴ஜே ॥ 113॥

கோ³பீபி⁴ர்விஹரந் விபா⁴வஸுப⁴வாகச்சே² மநோஜ்ஞாநிலே
சா²யாயாம் ப²லபுஷ்பபூர்ணஸுதரோ ராமோ வ்ரஜே வ்ரு’க்ஷக³ம் ।

ப்⁴ரூக்ஷேபைர்கு³த³த³ர்ஶநேந ச ஶிலாக்ஷேபாதி³பி⁴ர்ஹுங்க்ரு’தை-
ர்யுத்⁴யந்தம் த்³விவித³ம் க்ஷணேந ஹதவாந் யஸ்யாக்³ரஜஸ்தம் ப⁴ஜே ॥ 114॥

தா³ரித்³ர்யாத்யந்தகி²த்³யத்³விதபரமஹிலாது:³க²வாக்யப்ரணுந்நம்
ப்ராப்தம் ப்ரேம்ணா குசேலம் ப³ஹுமணிக²சிதே ஸ்வாஸநே ஸம்ப்ரபூஜ்ய ।

தத்கந்தா²வேஷ்டிதம் ய: ப்ரு’து²கமதிமுதா³முஷ்டிமேயம் ப்ரஜக்³த⁴ம்
தத்³கே³ஹம் வித்தமுக்தாமணிநிதி⁴மகரோத் தம் ப⁴ஜே வாஸுதே³வம் ॥ 115॥

க³த்வா மைதி²லபத்தநம் ப³ஹுஜநை:ஸார்த⁴ம் முநீந்த்³ரைர்ஹரீ
ரூபாப்⁴யாம் ஶ்ருததே³வவேஶ்ம ப³ஹுலாஶ்வஸ்யாபி வேஶ்மைகதா³ ।

அந்யோந்யாவிதி³த: ப்ரவிஶ்ய க்ரு’பயா தாப்⁴யாம் ஸ்துத: பூஜிதோ
ப⁴க்தௌ தாவநுக்³ரு’ஹ்ய ய: புரமகா³த் ஸ்வீயாம் தமேவ ஶ்ரயே ॥ 116॥

யஸ்ய ஸ்வாத்மஶயம் க்ஷிபாமி ஶிரஸி ஸ்யாத் தத்க்ஷணாத்³ ப⁴ஸ்மஸாத்³
தே³ஹி த்வம் வரமீஶ்வரேதி வத³தே த³த்த்வா வரம் ஶங்கர: ।

தத்ஸித்³தி⁴ப்ரமிதிப்ரஸாரிதகரம் ஸ்ப்ரஷ்டும் ஶிர:ஸ்வம் வ்ரு’கம்
த்³ரு’ஷ்ட்வா ப்ரவ்யதி²ந: பலாயநபரோ யேநாவிதஸ்தம் ப⁴ஜே ॥ 117॥

ஸத்ரே ப்³ரஹ்மஸுதோ ப்⁴ரு’கு³ர்முநிக³ணை: பாரம்யநிர்தா⁴ரணே (த⁴ர்மஸுதோ)
ஸந்தி³ஷ்டோ விதி⁴மேத்ய தம் ப்ரகுபிதம் ஜ்ஞாத்வாஸ்தவாச்ச²ங்கரம் ।

ப்ராப்தஸ்தேந ஜிகா⁴ம்ஸித: ப்ரதிக⁴யாநாஶ்லேஷணாந்மாத⁴வம்
வைகுண்டே² ப்ரஹரந் பதா³திமஹிதோ யேநாவிதஸ்தம் ப⁴ஜே ॥ 118॥

பூ⁴ப்⁴ரு’த்பாபஹதாத்மஜாக்³ரஜஶிஶுப்ராணாவநைகவ்ரதீ
க்ரு’த்வா பா³ணக்³ரு’ஹம் ஶிஶோரஸுமவந் நஷ்டே ஶிஶௌ ப²ல்கு³ந: ।

க³த்வா தே³வக்³ரு’ஹாம்ஸ்ததீ³யதநயாலப்³த்⁴யாக்³நிவேஶோத்³யமீ
வைகுண்ட²ஸ்தி²ததத்ஸுதாந் ப்ரத³த³தா யேநாவிதஸ்தம் ப⁴ஜே ॥ 119॥

ஸந்தீர்ணாஜ்ஞாதவாஸாந் ஹரிரகி²லநுதோ கோ³க்³ரஹப்ராப்தயுத்³தா⁴ந்
ப்ராப்தாஞ்ஶ்ருத்வாத² க³த்வா க்ரு’தப³ஹுவசநோ ஹஸ்திநம் ப்ராப்ய தூ³த: ।

பு⁴க்த்வா ப⁴க்த்யாந்நமிஷ்டம் விது³ரக்³ரு’ஹக³தோ வீக்ஷ்ய யோ தா⁴ர்தராஷ்ட்ராந்
தேஷாம் ஸ்வத்³ரோஹசிந்தாமஹரத³த² நிஜாத்³ வைஶ்வரூப்யாத்³ ப⁴ஜே தம் ॥

120॥
பூ⁴த்வா ப²ல்கு³நஸாரதீ² ரத²க³த: ஸேநாத்³வயாந்தர்க³தோ

ப³ந்து⁴ஸ்நேஹநிவ்ரு’த்தயுத்³த⁴விஜயப்ரோத்ஸாஹநவ்யாஜத: ।
தே³ஹாத்மஸ்வக³திம் விமுக்திபத³வீம் ஸாங்கா³ம் ஸ்வப⁴க்திம் ததோ

ऽஶக்தாநாமபி முக்தித³ம் ஸ்வசரணம் யோऽகா³யத³வ்யாத் ஸ ந: ॥ 121॥
த³த்த்வா தி³வ்யத்³ரு’ஶம் ஹரி: கருணயா யோ விஶ்வரூபம் மஹ-

ந்நாநாமஸ்தகநேத்ரபா³ஹுசரணம் பீ³ப⁴த்ஸவேऽத³ர்ஶயத் ।
கோட்யர்கோஜ்ஜ்வலமங்க³ஸங்க³தஜக³த்³ ப்³ரஹ்மாதி³பி: ⁴ ஸந்நுதம்

நாநாத³ம்ஷ்ட்ரமுகா²த்³யமாநஜநதாபீ⁴மம் ஸ தே³வோऽவதாத் ॥ 122॥
ஶாந்தம் ஶாந்தநவம் ஹரிம் நவதி³நை: க்ரு’த்வா ஶிக²ண்டா³த்மகோ

த்⁴ரு’ஷ்டத்³யும்நதநுர்ம்ரு’தே⁴ விநிஹதம் த்³ரோணம் தி³நை: பஞ்சபி: ⁴ ।
கர்ணம் சார்ஜுநதோ ஹதம் த்ரிதி³வஸை: ஶல்யம் ச த⁴ர்மாத்மஜாத்

ஸாயம் பீ⁴மஹதம் ஸுயோத⁴நமகா³த்³ யஸ்தோஷமவ்யாத் ஸ ந: ॥ 123॥
ஶப்த:ஸ்த்ரீவேஷஸாம்போ³த³ரக³தமுஸலாகாரலோஹப்ரசூர்ண-

ப்ரோத்பந்நைரேரகாக்³ரை:குப⁴ரநிஜகுலம் நாஶயித்வா மிதோ² ய: ।
ராமாஸ்யோத்³வாந்தஶேஷம் ஜலபதிவிநுதம் தத்ப்ரவிஷ்டம் ப்ரபஶ்ய-
ந்நிந்த்³ரேண ப்ரார்தி²தோऽபூ⁴ந்நிஜபத³க³தயே தம் ப்ரபத்³யே முராரிம் ॥ 124॥

ப்ராப்தே ஹேதிக³ணே விமுக்திபத³வீம் பி⁴த்த்வா ரவேர்மண்ட³லம் (முகே²)
புர்யா மஜ்ஜநமம்பு³தௌ⁴ ஸ்வக³மநம் ஸ்வாநாம் பரிஜ்ஞாப்ய ய: ।

லுப்³தோ⁴த்ஸ்ரு’ஷ்டஶராஹதாங்க்⁴ரிகமல:ஸ்வ: ப்ராபயந் தம் க்ஷணாத்
ப்ராயாத்³ தா⁴ம நிஜம் ஹ்ரு’தாவநிப⁴ரம் நாராயணம் தம் ப⁴ஜே ॥ 125॥

ஶ்ரீவாஸுதே³வசரிதாநி மலாபஹாநி
புண்யாநி முக்திப²லதா³ந்யதிமாநுஷாணி ।

யோ வேத்தி சிந்தயதி வக்தி ஶ‍்ரு’ணோதி நித்யம்
ப்ராப்நோதி முக்திமசிராத் ஸ முகுந்த³த்³ரு’ஷ்ட: ॥ 126॥

இதி ஶ்ரீ (அஶோக) ரகு⁴நாதா²சார்யேண விரசிதம் கோ³பாலஶதகம் ஸம்பூர்ணம் ।
ஹரி: ௐ । ஶ்ரீநிவாஸராமாநுஜ மஹாதே³ ஶிகாய நம: ।
ஶ்ரீமத்³வேதா³ந்தராமாநுஜமஹாதே³ஶிகாய நம: ।
ஸ்தோத்ரஸமுச்சய: 2 (55)

